
«Фотаздымак» 

Фотаздымак таты 

У руках трымаю 

І трохкутнік, 

Што дасланы быў з вайны; 

На стале – медалі, 

Іх перабіраю 

Ў гэты цёплы ранак 

Мірнае вясны. 

 

І гучыць акордам 

Голас татаў звонкі. 

Памятаю песні, 

Ён любіў спяваць, 

Ды абсяг шырокі 

Горкіх успамінаў 

Незагойнай ранай 

Зноў кладзе пячаць. 

 

Запісы ў блакноце 

Татавай рукою 

Зроблены ў акопах 

Пад гарматаў гул. 

 

У хвіліны тыя 

Там была з табою 

У малітвах мама, 

Берагла ад куль. 

 

Фотаздымак таты. 

Грэе мне далоні 

Усмешлівыя вочы, 

Бравы, малады… 

 

Толькі вось завея 

Адбяліла скроні 

Ты ў сны прыходзіш 

Нават праз гады. 


